2-СОН ЎЗГАРИШ ШНҚ 3.06.03–08(«Автомобиль йўллари»
Ўзбекистон Республикаси Давлат архитектура ва қурилиш қўмитасининг 201__йил «__» __________№___сонли буйруғи билан 2013 йил «___» __________ дан амалга киритилди.
2.1 банднинг биринчи хатбоши қуйидаги мазмундаги матн билан тўлдирилсин: «Ишларни узлуксизлик услубида олиб борганда, алоҳида ишларни бажарувчи махсус қурилиш бўлинмаларининг иш жараёнларини, ишларнинг ҳажмидан ва қурилиш олиб борилаётган жойнинг шарт–шароити (жойнинг рельефи, иқлими, маҳаллий қурилиш материалларининг мавжудлиги, йўл тўшама конструкцияси ва бошқалар)дан келиб чиқиб, ўзаро узвий боғлаган ҳолда олиб борилиши таъминланиши зарур.

Трасса бўйлаб ишларни қуйидаги тартибда олиб бориш керак:

1) алоқа воситаси билан таъминлаш, вақтинчалик  маиший эҳтиёж ва яшаш учун зарур бўлган уйларни, ишлаб чиқариш корхоналарини қуриш;

2) тайёргарлик ишлари;

3) кўприк ва қувурларни қуриш;

4) йўл пойини қуришда бир жойда жамланган катта ҳажмдаги тупроқ ишларини амалга ошириш;

5) йўл пойи (йўлнинг бутун узунлиги бўйлаб тупроқ ишлари)ни қуриш ва мустаҳкамлаш ишларини бажариш;
6) йўл тўшамаси асосини қуриш;

7) қопламани қуриш;

8) йўлни жиҳозлаш ва пардозлаш ишлари.
Мазмуни қуйидагича бўлган янги 2.11 банд киритилсин;

«2.11.Қурилаётган йўл (трасса) аҳоли манзилгоҳларидан ўтганда маҳаллий транспорт воситаларининг ҳаракатланишини тўлиқ ёки қисман чеклаш бўйича чора–тадбирлар кўриш талаб қилинади. Бунинг учун айланма йўллар қуриш, вақтинчалик кўприклар солиш, турли хил кўринишдаги муҳофаза тўсиқлари ўрнатиш зарур бўлади. Одатда, пиёдалар ҳаракатланишини чеклаш бирмунча қийинчиликларни юзага келтиришлиги туфайли, уларнинг бехатар ҳаракатланишини таъминлаш учун  қурилишни мумкин қадар тор шароитларда олибориш бўйича тегишли чора–тадбирларни кўриш лозим. Кўрилаётган барча чора–тадбирлар шундай ташкил этилиши керакки, бунда исталган пайтда йўл (трасса) бўйидаги турли биноларга ўт ўчириш ва махсус автомобилларнинг келиш имконияти таъминланган бўлиши шарт.»

3.2. банддаги ҚМҚ 3.01.03–97 ни ШНҚ 3.01.03–08 деб ўзгартирилсин.
4.17. банд қуйидаги мазмундаги матн билан тўлдирилсин:

«Зичлаш ишларининг технологияси ва ташкил этилиши, асосан, ҳар–бир смеадаги технологик жараёнларга ва зичловчи машиналар отряди таркибига боғлиқ бўлади.

Пневматик шинали катоклар, одатда, йўл пойи қурилишининг исталган босқичида барча тоифадаги грунтларни зичлашда  қўлланилади. Пневматик шинали катокларни боғланган грунтларни зичлашда қўллаш мақсадга мувофиқ.

Кулачокли катокларни тошқотган серкесак грунтларни зичлашда ишлатилади. Кулачоклар кесакларни майдалаб, уларни зичланадиган қатлам қалинлигида, бир жинсли грунт ҳолига келтиради.
Панжарасимон катоклар музлаган ва серкесак грунтларни зичлаш учун ишлатилади. Силлиқ валецли катоклар эса, одатда, йўл пойининг устки юзаси–йўл тўшама заминини зичлаш учун қўлланилади.

Пневматик шинали уланма катокларни, уларнинг маневр қилиши қийинлиги туфайли, йўл пойи кўтармалари ва ўйилмаларини тор бўлмаган шароитларда қуришда, боғланган ва боғланмаган грунтларни зичлашда  қўлланилади.

Уланма кулачокли катокларни бир жойдан иккинчи жойга мунтазам равишда кўчириш талаб қилинмаслиги туфайли, уларни иш ҳажмлари катта бўлган жойларда, кенг шароитларда қўллаш мақсадга мувофиқ.

Грунтларни зичлаш пайтида катокларнинг тезлиги, қатор шарт–шароитлардан келиб чиқиб, 10–30 km/h  оралиқда ўзгариб туради. Тезликнинг паст кўрсаткичлари уланма катокларга,  юқори кўрсаткичлари эса ўзиюрар катокларга таалуқли. Йўналишни ўзгартириш ёки бурилиш учун кетадиган вақт оралиги йўл пойи кўтармаси кенглигига боғлиқ бўлиб, ўзиюрар катоклар учун ўртача 0,01h ни, уланма катоклар учун эса 0,04 –0,10 h ни ташкил этади. »

4.28 банднинг биринчи хатбошидан сўнг қуйидаги мазмундаги матн киритилсин: «Ариқларни мустаҳкамлашда, уларнинг туби, ҳамда қияликларини мустаҳкамлаш учун мўлжалланган плиталардан фойдаланилади. Бир хил кўринишда ишлаб чиқарилувчи (унификацияланган) плиталар кўндаланг кесими турлича бўлган ариқларни мустаҳкамлаш имконини беради.
Плиталарни текисланган, қалинлиги 5 cm бўлган шағал ёки чақиқтошли қатлам юзасига автокран ёрдамида ётқизилади. Музлаш қатлами чуқур бўлмаган қумли, шунингдек бошқа боғловчи грунтларда шағал ёки чақиқтошли қатлам ётқизиш талаб қилинмайди. Плитанинг тупроққа тегиб турадиган юзаси ва ён томонларига 2 марта битум суртиш билан ишлов бериш тавсия этилади. Плиталар оралигидаги бўйлама чокларни цемент қоришмаси билан уларни ётқизишда тўлдирилади, кўндаланг (температура) чокларини эса уларни ўрнатиб бўлгандан сўнг битум мастикаси билан тўлдирилади. Тўртбурчак ва трапециясимон кесимдаги темирбетон новларни сув кетказувчи ва йўлдан баланд жойдаги ариқларни мустаҳкамлашда, шунингдек ер ости сувлари бўлмаган, зич ва ўртача зичликдаги грунтли, сув оқими тезлиги 3,5 m/s гача бўлган ариқарни мустаҳкамлашда ишлатилади. Новлар, узунлиги 1 дан 6 m гача, кенглиги 50 сm,75сm ва 100сm бўлган бўлаклардан иборат. Ҳар бир бўлакда дренаж ёриқлари мавжуд бўлиб, улардан кран билан  монтаж қилиш пайтида фойдаланилади. Траншея туби 8–10 сm қалинликдаги шағал ёки чақиқтош қатлами билан қотирилади. Нов бўлакларининг тупроққа тегиб турадиган юзаларига 2 марта қайноқ битум суртиш билан ишлов берилади.

Қуйма бетон, оқим тезлиги 3,5 m/s гача бўлган, иқлим, ҳамда муҳандислик–геологик шароити қулай бўлган жойлардаги сув кетказувчи ва йўлдан баланд жойдаги ариқлар қияликлари ва тубини  мустаҳкамлаш учун ишлатилади. Бетон қоришма тайёрлаш учун маркаси М-150 ва ундан юқори бўлган цементлар ишлатилади. Бетон қоришмани қалинлиги 5 сm бўлган шағал ёки чақиқтошли тўшама устига ётқизилади. Ернинг музлаши у қадар чуқур бўлмаган ҳудудларда ва сув тез сингувчи (дренаж) грунтларда бундай тўшамаларни ётқизиш талаб қилинмайди. Температура чоклари ҳар 2–4 m дан кейин ўрнатилади. Бунда чокка қалинлиги 19 mm бўлган тахта  жойлаштирилиб устидан 2–3 сm қалинликда битум мастикаси билан тўлдирлади. Янги ётқизилган бетонни  қотиш пайтида, унинг юзасида пленка ҳосил қилувчи ва бошқа материалларни қўллаган ҳолда назорат этиб туриш керак бўлади.»

4.40 Банд қуйидаги мазмундаги матн билан тўлдирилсин: «Грунтнинг музлаб қолмаслиги учун узлуксиз равишда зичлаш ишларини олиб бориш керак. Бунинг учун ишларни қисқа оралик масофаларида (захваткаларда), имкон қадар қалин қатламларда олиб бориш зарур. Бундай ҳолларда қотирувчи машиналардан фойдаланиш керак бўлади.

Зичлаш ишлари боришини мунтазам равишда назорат этиб туриш талаб этилади. Бунда асосий эътиборни музлаган кесакли грунтнинг зичланишига, унинг ўлчами, ҳарорат даражасига қаратиш  лозим. Грунтнинг зичлаш пайтидаги ҳарорати минус 20° С дан паст бўлмаслиги керак. »

4.55 Банд қуйидаги мазмундаги матн билан тўлдирилсин:

«Чўл шароитларида қум ёки боғланган грунтлардан йўл пойи кўтармасини қуришда пневматик шинали катоклардан фойдаланиш лозим. Бунда зичлаш ишларини узлуксиз равишда, грунт таркибидаги намлик буғланиб йўқолиб кетгунича давом этказиш керак.

Кўтарма қияликларини экскаватор стреласига осиб қўйилган валецли қотиргич, зичловчи плита ёки виброкатоклар билан зичлаш зарур.»
Мазмуни қуйидагича бўлган янги 4.68 банд киритилсин:

«Тупроқ йўлларни қиялаб текислаш (профиллаш)
4.68. Намгарчилик меъёрий даражада ёки етарли бўлмаган ҳудудларда ва қурғоқчилик минтақаларида сув кетиши таъминланган шароитда, тупроқ йўллар кўтарма баландлиги 0,3m гача баландликда мавжуд юза бўйлаб текислаб, профилини чиқарган ҳолда қурилади. Бунда профилдаги лойиҳавий чизиқ, мавжуд жой рельефи юзаси бўйлаб, барча ўзгаришларни қамраган ҳолда, у қадар баланд бўлмаган кўтармада ўтказилади. Қиялаб текисланган (профилланган) йўл ён ариқдаги тупроқни кўндаланг йўналишда кўтарма полотносига суриш йўли билан қурилади.

Текисланган тупроқ йўлларга хос бўлган ён ариқнинг чуқурлиги  0,3–0,6 m оралиғида тупроқнинг хусусиятлари ва ер ости суви сатҳидан келиб чиқиб белгиланади. Қумоқ тупроқларда, намгарчилик юқори бўлган шароитларда ариқлар чуқурроқ, қумлоқ лой тупроқларда, намгарчилик у қадар кўп бўлмаган шароитларда – ариқ саёз қазилади, қумлик жойларда эса кичикроқ ариқчалар қазилади ёки йўл полотносини контури бўйича қуриш билан чекланилади.

Трапециясимон ён ариқлар ноқулай намгарчилик, сув таъсири шароитларида, шунингдек учбурчаксимон ариқлардан чиққан тупроқ кўтарма қуриш учун етарли бўлмаган ҳолатларда қурилади. Ишларнинг сифат назорати 4.61 ва 4.63 бандлардаги талабларга мувофиқ олиб борилади.»

13.18 ва 13.19 бандлар мос равишда 13.20 ва 13.21 деб ўзгартирилсин.

13.18 банд қуйидаги мазмундаги матн билан тўлдирилсин:

«Тротуарларни  қуриш
13.18. Тротуарлар, қабул қилинган конструкциясидан келиб чиқиб тегишли технологик жараёнларда қурилади.

Бетон асослар кичик ўлчамли бетонётқизгичлар билан ёки экскаваторга илиб қўйилган ускуна-жиҳозларни қўллаган ҳолда қурилади. Чақиқтошли ёки шағалли асослар эса бульдозер ёрдамида қурилади. Шлак, ғиштли ва оҳактошли чақиқтош, шағал асосларни сув сепиб намлаган ҳолда оғирлиги 5 t гача бўлган моторли ва виброкатоклар билан зичланади.

Битум минерал қоришмадан асосларни, тротуар кенглиги 3 m дан ортиқ бўлганда асфальтётқизгич билан ётқизилади ва оғирлиги 3 дан 5 t гача бўлган моторли катоклар билан зичланади.

Тротуар кенглиги 3m дан ортиқ бўлганда асфальт қоришмаси асфальтётқизгич билан ётқизилиб, оғирлиги 3 дан 8 t гача бўлган катоклар билан зичланади.

Тротуар кенглиги 3 m дан кам бўлганда асфальтқоришмаси қўл кучи ёрдамида ётқизилади.

Йирик ўлчамли плиталар (томонлар ўлчами 0,75 m дан ортиқ)дан тротуар қопламаларини  автокран ёрдамида қурилади.
Кичик ўлчамли тротур плиталари турли хил: қумли, цементбетон, цемент-қум аралашмали,чақиқтошли, шағалли, битум билан ишлов берилган тупроқли асосларга ётқизилиши керак. Текисланган асосга майда плиталарни бир–бирига зич ҳолда териш орқали ётқизилади. Чоклар оралиги 5 mm дан ортиб кетмаслиги керак. Майда плиталарни териб ётқизиб бўлгандан сўнг чоклар оралиги қуруқ қум–цемент аралашмаси билан тўлдирилади ва устидан сув қуйилади.»
13.19 банд қуйидаги мазмундаги матн билан тўлдирилсин:

«Йўлларни кўкаламзорлаштириш

13.19. Дарахтлар баҳор ёки кузда экилади, айрим ҳолларда истисно тариқасида қиш мавсумида ҳам экишга рухсат этилади.
Дарахт экиш ишлари, йўлдаги ёритиш ишлари тугаллангандан сўнг амалга оширилади. Бунинг сабаби, аввал ёритиш устунини шундай жойлаштириб олиш керак бўладики, бунда қатнов қисмини ёритиш конуслари аниқланади, шунингдек экиладиган дарахт шохлари ёритгичларни тўсиб қолмайдиган шарт–шароитни яратиш зарур бўлади.

Дарахтларни экиладиган жойларини аниқлаб олиш учун, дастлаб, тасдиқланган лойиҳага кўра уларнинг экиш оралиқ масофаларини таъминлаш мақсадида геодезик – ўлчов ишлари амалга оширилиши керак.

Экиладиган дарахт турларига қараб, экиш чуқурлиги ўлчамлари ва уларни қазиш учун механизмлар танланади.

Баландлиги 2,5 m дан 3,5 m гача қалинлиги 7сm дан кам бўлмаган  дарахтларни экиш учун тўртбурчакли, чуқурлиги ва кенглиги 1,0 m бўлган чуқурча қазиш керак бўлади. Дарахтлар ва бутасимон экинлар гуруҳ ҳолда экилганда  экиладиган майдонда яхлит котлован кавлаб олинади.
Катта ўлчамдаги дарахтларни экишда  тўртбурчак шаклидаги чуқурлар кенглиги 2,0m ва чуқурлиги 1,5 m ўлчамда кавланади. Чуқурларни кавлаш учун чуқур кавлайдиган машиналардан фойдаланиш самарали ҳисобланади. Чуқур кавлайдиган машина «Беларусь» тракторига ўрнатилади. 1 соат мобайнида машина билан 70 дан 100 тагача, диаметри 100сm ва чуқурлиги 30сm дан 100 сm гача бўлган чуқурчаларни тайёрлаш мумкин.

Бутасимон экинларни экиш учун махсус траншея қазувчи турли маркадаги машиналардан, траншея қазувчи экскаватор ва ариқ қазийдиган машиналардан фойдаланиш мумкин бўлади.
Дарахт экилгандан сўнг, ёғоч қути ичидан тупроқ бўлаклари олиниб экилган жойга солиб тўлдирилади. Кўчириб ўтқазилган дарахт танаси намат ёки дағал материал билан ўраб қўйилади. Дарахт сим билан маҳкамлаб боғлаб қўйилади. Катта ёшдаги дарахтлар атрофига диаметри ёки томони 1,2 m дан кам бўлмаган доирасимон ёки квадрат шаклидаги чуқурча кавлаб қўйилади.
Газонлар қуйидаги тартибда барпо қилинади. Дастлаб газон экиладиган жой ахлат ва йирик тошлардан тозалаб олинади. Ажратилган жойда автогрейдер ёрдамида лойиҳавий белгидан 15–20 сm чуқурликда ўйилма тайёрлаб олинади.

Газонларни қуришда асосий эътибор ҳосилдор экин майдонини тайёрлаб олишга қаратилиши керак, чунки бунда экин майдонининг қурилиш чиқиндилари билан ифлосланиши ва қотиб кетиш эҳтимоли кўпроқ бўлади. Ҳосилдор тупроқни атрофдан ташиб келтириш эса, кўкаламзорлаштириш ишлари қийматининг ортиб кетишига олиб келиши мумкин, бундай ҳосилдор экин жойларини тайёрлаб олиш эса чегаралаб қўйилган.

Шунинг учун, ҳосилдор тупроқни сақлаш мақсадида йўл, уй-жой қуриш учун ажратилган майдонлардаги ҳосилдор тупроқларни қазиб олганда уларни бир жойга йиғиб, келгусида кўкаламзорлаштириш ишлари учун фойдаланиш тавсия этилади.

Ҳосилдор тупроқ газон барпо этиладиган жойга автосамосваллар билан келтирилади ва автогрейдер ёрдамида лойиҳавий белгида текисланади.

Текислаш ишларидан сўнг ўт экиш ишлари амалга оширилади ва кўп миқдорда сув сепилади. Газон экини учун уруғлик сарфи ҳосилдор қатламнинг таркибига боғлиқ.»
Илова В, “Қурилиш-монтаж ишлари сифатини боҳолашда ўлчамлар ва уларни баҳолаш ишлари” жадвалида келтирилган иборалар таҳрир қилинган холда қуйидагича ифодалансин:


-жадвалнинг 1.1.1-банди “Кесиб олинаётган унимдор тупроқ қатламининг қалинлиги” кўринишида;


-жадвалнинг 1.1.2-банди “Табиий асос зичлигининг қалинлиги” қабилида. Шу бандга тегишли жумла  “Аниқлаш натижаларининг  10% дан кўп бўлмаган кўрсаткичлари лойиҳадагидан ± 4% гача, қолганлари лойиҳадагидан кам бўлмаслиги керак” мазмунида; 


-жадвалнинг 1. 2-банди “Кўтармаларни кўтариш ва ўймаларни ўйиш” кўринишида;


 -жадвалнинг 1.2.1-банди “Йўл пойи қатламлари зичлигининг камайиши” мазмунида. Шу бандга тегишли жумла “Аниқлаш натижаларининг  10% дан кўп бўлмаган кўрсаткичлари лойиҳадагидан ± 4% гача, қолганлари лойиҳадагидан кам бўлмаслиги керак” мазмунида;


-жадвалнинг 1.2.1-банди 1.2.2 га ўзгартирилсин ҳамда қуйидагича ифодалансин: “Бўйлама кесимнинг баландлик қийматлари”;


-жадвалнинг 1.2.2-банди 1.2.3 га ўзгартирилсин ҳамда қуйидагича ифодалансин: “Тупроқ тўшамасининг ўқи билан қоши орасидаги масофа”;

-жадвалнинг 1.2.3-банди 1.2.4 га ўзгартирилсин ҳамда қуйидагича ифодалансин: “Кўндаланг нишабликлар”;

-жадвалнинг 1.2.4-банди 1.2.5 га ўзгартирилсин ҳамда қуйидагича ифодалансин: “Қиялик нишабликларининг камайиши”;

-жадвалнинг 1.3-банди “Сув қочириш қурилмалари” кўринишида;

-жадвалнинг 1.3.1-банди “Кювет, тоғ ёнбағри ва бошқа ариқча кўндаланг ўлчамларининг катталашиши (ости бўйича)” қабилида;

-жадвалнинг 1.3.2-банди “Кювет, тоғ ёнбағри ва бошқа ариқчаларнинг чуқурлиги (сув оқиши таъминланганда)” қабилида;

-жадвалнинг 1.3.3-банди “Дренажларнинг кўндаланг ўлчамлари” қабилида;

-жадвалнинг 1.3.4-банди “Дренажларнинг бўйлама нишаблиги” қабилида;

-жадвалнинг 1.3.5-банди “Тўшама, “берма”лар кенглиги” қабилида;
-жадвалнинг 1.4.1-банди “Йўл ёқасидаги тупроқ зичлигининг камайиши” қабилида;

-жадвалнинг 1.4.3 ва 2-бандлари орасидаги иборалар олиб ташлансин;

-жадвалнинг 2.1-банди “Йўл ўқи бўйича баландлик қиймати”кўринишида;

-жадвалнинг 2.2.1-банди  “Цементобетон асос ва қопламалар” мазмунида;

-жадвалнинг 2.2.2-банди “Асфальтбетонли асос ва қопламалар” қабилида. Шу бандга тегишли жумла “Аниқлаш натижаларининг 10% дан кўп бўлмаган кўрсаткичлари лойиҳадагидан минус 15 дан 20 cm гача, қолганлари ± 10 cm гача фарқ қилиши мумкин (кўрсаткичлар яхши баҳоланганда)”, ҳамда аниқлаш натижаларининг 5% дан кўп бўлмаган кўрсаткичлари лойиҳадагидан минус             15 дан 20 cm гача, қолганлари ± 10 cm гача фарқ қилиши мумкин (кўрсаткичлар аъло баҳоланганда)” кўринишида;

-жадвалнинг 2.2.3-банди “Бошқа турдаги барча асос ва қопламалар” кшринишида. Шу бандга тегишли жумлалар “Аниқлаш натижаларининг 10 % дан кўп бўлмаган  кўрсаткичлари лойиҳадагидан минус 20 (15) дан 30 (20) cm гача, қолганлари ± 15 (10) cm гача фарқ қилиши мумкин (кўрсаткичлар яхши баҳоланганда”, ҳамда “Аниқлаш натижаларининг 5% дан кўп бўлмаган кўрсаткичлари лойиҳадагидан минус  20 (15) дан 30 (20) cm гача, қолганлари  ±15 (10) cm гача фарқ қилиши мумкин (кўрсаткичлар аъло баҳоланганда)” кўринишида;

-жадвалнинг 2.3.1-банди “Цементбетонли асос ва қопламалар” кўринишида. Шу бандга тегишли жумлалар “Аниқлаш натижаларининг 10% дан кўп бўлмаган кўрсаткичлари лойиҳадагидан минус 7,5 дан 10 mm гача, қолганлари ± 5 mm гача фарқ қилиши мумкин (кўрсаткичлар яхши баҳоланганда)”, ҳамда “Аниқлаш натижаларининг 5% дан кўп бўлмаган кўрсаткичлари лойиҳадагидан минус 7,5 дан 10 mm гача, қолганлари ± 5 mm гача фарқ қилиши мумкин (кўрсаткичлар аъло баҳоланганда)” мазмунида;

-жадвалнинг “Асфальтбетонли асос ва қопламалар” иборасини ифодаловчи 2.3.1-банди 2.3.2 га ўзгартирилсин;

-жадвалнинг 2.3.2-бандини 2.3.3 га ўзгартириб “Бошқа турдаги барча асос ва қопламалар” кўринишида ифодалансин.
2–СОН ЎЗГАРИШ

ШНҚ 3.06.03–08* ни ишлаб чиқувчи ташкилот–«Ўзатойўл» ДАК Автомобиль йўллари илмий–тадқиқот институти томонидан ишлаб чиқилди.

